
АННОТАЦИЯ 

Ушбу мақолада иссиқлик қувурларининиг ишлаш тамойили келтирилган бўлиб 

иссиқлик қувурлари иссиқлик энергиясини бир манбадан бошқа истеъмолчи манбаига 

самарали узатиш учун ишлатилиши аниқланди. Улар  турли типдаги иссиқлик 

ташувчиларни узоқ масофаларга кам қувват йўқотишлари ва ҳароратнинг равон, силлиқ 

пасайиши билан узатиш қобилиятига эга эканлиги аниқланди. 

Калит сўзлар: иссиқлик қувури, иссиқлик узатиш, конденсация, металл корпус, 

контурли қувур, инструментал пўлот 

 

Иссиқлик қувури (ИҚ) (ингл. heat pipe) - иссиқлик алмашинуви тизимининг асосий 

элементи бўлиб, унинг ишлаш принципи иссиқлик ўтказувчи металлардан (масалан, 

инструментал пўлот, алюмин, мис) ва бошқа материаллардан тайѐрланган ѐпиқ 

қувурларда енгил қайнаб турган суюқлик мавжудлигига асосланади. Иссиқлик узатиш 

суюқлик қувурининг иссиқ учида буғланиб, буғланиш иссиқлигини ўзлаштириши ва 

совуқ учида конденсацияланиши, у ердан иссиқ учига қайдиши туфайли содир бўладиган 

қайтар жараѐн. 

ИҚ икки хил бўлади: ички қисми силлиқ деворли ва ички қисми ғовакли 

қопламали. Силлиқ деворли найчаларда конденсацияланган суюқлик фақат тортишиш 

(оғирлик) кучи таъсирида буғланиш зонасига қайтади-бошқача қилиб айтганда, бундай 

найча фақат конденсация зонаси буғланиш зонасидан юқори бўлган ҳолатда ишлайди ва 

конденсацияланган суюқлик буғланиш зонасига тушиш қобилиятига эга бўлади. ИҚ 

пиликлар (фитиллар, керамикалар ва бошқа ковакли материаллар билан) деярли ҳар 

қандай ҳолатда ишлаши мумкин, чунки суюқлик капилляр кучлар таъсирида коваклар 

орқали буғланиш зонасига қайтади ва тортишиш (оғирлик кучи) бу жараѐнда аҳамиятсиз 

рол ўйнайди. 

ИҚ учун материаллар ва иссиқлик ташувчиларни қўллаш шароитларига қараб 

танланади: ўта паст ҳароратлар учун суюқ гелийдан симобгача ва ҳатто юқори ҳароратлар 

учун индий шулар жумласидандир. Бироқ замонавий қувурларнинг аксариятида ишчи 

суюқлик сифатида аммиак, сув, метанол ва этанолдан фойдаланиш тавсия этилмоқда. 

ИҚ ишлаш принципининг асоси шундаки, улардаги иссиқлик энергиясини узатиш 

суюқ моддаларнинг буғланиши ва конденсацияланиши орқали амалга оширилади. Агар 

биз яхши иссиқлик ўтказувчанлигига эга бўлган металлдан ясалган ѐпиқ идишни, масалан, 

маълум миқдордаги сув билан мисни тасаввур қилсак, у ҳолда идишнинг бир қисми 

қиздирилганда сув буғга айланади, яъни суюқ ҳолатдан газсимон ҳолатга айланади. 

Кейин сув буғлари совутилган юзага киради, у ерда конденсацияланиб суюқликка 

айланади ва эски жойга оқиб тушади. Шу билан бирга, иссиқликнинг асосий қисми ИҚ 

иссиқлик алмаштиргичининг металл идишининг танаси орқали амалга оширилади. 

ИҚининг энг оддий конструкцион модели қуйидаги қисмлардан иборат (1-расм): 

иссиқликни яхши ўтказадиган металл корпус; суюқ моддадан иборат ишчи восита; 

суюқлик ҳаракати учун коваклари бўлган қаттиқ моддани ифодаловчи пилик. 

ИҚининг танаси (корпуси) бардошли материалдан тайѐрланган, бу қурилманинг 

ишончли зичлик даражасини (герметикасини) таъминлайди. Материал  сифатида юқорида 

айтиб ўтилганлардан ташқари турли металлар, шиша ѐки керамика қотишмаларидан 

таѐрланади. 

Қувур танаси қувур ишининг иш ҳароратида табиий ҳолатдан газсимон муҳитга 

ўтишга қодир бўлган суюқ модда билан тўлдирилади. Ушбу модда иссиқлик энергиясини 

узатишнинг асосий воситасидир. 

Пилик суюқликни капиллярлар орқали қурилманинг бир қисмидан бошқа қисмига 

ўтиши учун мўлжалланган. Ушбу пилик учун материал ковакли таркиб тузилишга эга 

бўлган ҳар қандай модда, бошқача қилиб айтганда, суюқликни ҳаракатлантириш учун 

коваклари (капилярлари) бўлган материалдир. 

 

1-расм. Иссиқлик қувурининг таркиб схемаси 

Юқорида тавсифланган қурилма Гровер иссиқлик қувури деб аталади. 1963 йилда 

ИҚ конструкцион моделини такомиллаштирган ва уни илмий жамоатчиликка тақдим 

этган америкалик олим ҳисобланади. Агар илгари иссиқлик қувурида суюқлик тортишиш 

кучи таъсирида оқаѐтган бўлса, унда олимнинг қурилмасида биринчи марта унинг 

ҳаракатига капилляр усули ишлатилган. 

ИҚ фаолият кўрсатиш функциялари жуда хилма-хилдир, аммо асосий вазифа 

иссиқлик энергиясини қурилманинг бир қисмидан бошқасига самарали узатишдир. ИҚ 

амалий ишлаш чегараси фақат корпусининг мустаҳкамлиги ва ишончлилиги билан 

чекланган. Ишчи муҳитининг ҳарорати мутлақ нолдан минглаб даражагача  (градусгача) 

ўзгариши мумкин. 

Маълумки, иссиқлик энергиясини узатиш бир неча усуллар ѐрдамида содир 

бўлиши мумкин: қувурни очиқ олов билан иситиш; иситилган модда билан тўғридан-

тўғри алоқа қилдиртириш; электр токидан фойдаланиш ва ҳ.к. 

Илм-фан ва технологиянинг ривожланиши билан пиликсиз ИҚ ихтиро қилинган. 

Унинг ролини ишчи воситанинг ҳаракатлантиришини махсус контур найчалари 

томонидан амалга оширилган. 

Аслида, контур найчалари бир хил капиллярлардир, лекин бироз каттароқ ва турли 

хил иш шароитлари учун мўлжалланган. Контурли қувурлар мукаммал иссиқлик узатиш 

хусусиятларига эга. 

Иссиқлик қувури орқали узатиладиган қувват қуйидагича аниқланади: 

Q = G r (кВт), 

Бу ерда G – иссиқлик ташувчининг мaсса оқимининг исрофи (кг/с), r – иссиқлик 

ташувчининг солиштирма буғланиш иссиқлиги (кДж/кг). 

ИҚ орқали иссиқлик узатиш хусусиятлари: тўлиқ пассив услуб-иссиқлик энергия 

сарфисиз узатилади, ҳаракатланувчи қисмлар ѐки механизмларсиз, инсон аралашувисиз 

иссиқлик узатилади. 

ИҚ афзалликлари: иссиқлик ташувчисининг табиий айланиши (насосларсиз, 

вентилсиз, силжитиб ѐпадиган (задвижка); иссиқлик ташувчисининг оз миқдорда исрофи; 

конструкцион моделда ҳарорат градиенти ва термик кучланишнинг йўқлиги. 

